
Loita de xigantes

La ilustración del vehículo muestra equipamiento opcional.  
Gama ID. Buzz con motores EU6 consumo medio: 21 kWh/100 km. 
Emisión de CO2: 0 g/km.

Yáñez
Viaducto de la Rocha, 30 
Tel. 981 530 366 
Santiago de Compostela 
www.yanez.es

El nuevo icono 100% eléctrico

Conduce el futuro de la movilidad eléctrica con el nuevo  
ID. Buzz Pro. Descubre un nuevo concepto de espacio  
interior y una conectividad de última generación a la altura  
de tus mejores planes. ¿Listo para cargarte de buena energía?

Todas as administracións están a impoñer duras 
esixencias, como as distintas normativas Euro ou 
as zonas de baixas emisións, a todos os implicados 
no sector da automoción. Non obstante, para ca-
miñar cara a ese mundo máis verde é fundamental 
ter un transporte público eficiente, ecolóxico e, a 
poder ser, gratuíto (referido ao municipal).

Así e todo, podemos ser testemuña de como o 
transporte público municipal non adoita ter un-
has características que o definan como excelente, 
máis ben todo o contrario.

Autobuses do transporte público urbano adoi-
tan ser obsoletos e contaminantes, ademais moi-
tos deles incómodos.

Paradoxalmente os responsables dos distintos 
gobernos póñenlles estritas condicións de todo 
tipo aos fabricantes de vehículos a motor e aos 
seus usuarios, pero non se aplican o mesmo cri-
terio cando se trata dun tema que lle implica tan 
directamente a eles como é o caso do transporte 
urbano público.

Un apartado onde o transporte público das ci-
dades galegas suspende é no ecolóxico. A maioría 
dos buses que circulan polas rúas das nosas urbes 
son bastante obsoletos. Só teñen que lles pregun-
tar aos ciclistas e motoristas que teñen que respi-
rar as súas decadentes combustións xestionadas 
a través do tubo de escape. Un feixe de partículas 
contaminantes son emitidas con profusión pola 
maioría das unidades en servizo actualmente. Iso 
si, cando se estrea un autobús algo “verde” nun 
concello das grandes cidades galegas anúnciano 
aos catro ventos.

Estes buses cunha antigüidade non desexada 
para os usuarios teñen outros inconvenientes. 
Como, por exemplo, a pouca suavidade de con-
dución, onde os expertos condutores teñen que 
poñer todo o seu bo facer para que dean os me-
nos tiróns posibles ao cambiar as marchas. Por 
outra banda, teñen que estar moi atentos ás frea-
das, pois os sistemas de freo non son dos mellores. 
Como exemplo: dous accidentes con autobuses 
urbanos en Santiago de Compostela nos últimos 
meses. O derradeiro acabou empotrado contra 
un muro da AP-9 nunha rotonda do barrio do 

Castiñeiriño; sorte que só ía o condutor e non lle 
pasou nada.

As paradas dos autobuses son un tema comple-
xo. Comecemos coas marquesiñas, moitas delas 
con falta de limpeza e mantemento. Construídas 
as máis das veces pensando no seu deseño, no 
que tamén hai que pensar, que na utilidade para 
os usuarios delas. Que teñan unha capacidade útil, 
que sexan cómodas e que estean limpas é nece-
sario e importante para un transporte público ur-
bano de calidade. A todo isto non estará de máis 
engadir un panel informativo das distintas liñas e 
do movemento en tempo real das unidades que 
circulen por esa parada.

Outro tema é a invasión dos espazos reservados 
na calzada para que os autobuses poidan recoller 
as persoas nesa parada. Case sempre ocupados 
por turismos ou furgonetas de repartimento que 
impiden que os usuarios poidan entrar, ou saír, do 
vehículo con certa comodidade. Mención á parte 
fariamos neste apartado da xente con mobilida-
de reducida, en cadeira de rodas ou cun carriño 
de nenos, para todos eles unha parada con mala 
accesibilidade convértese nun tormento. Tanto 
para os que entran no bus como para os que saen.

Outro tema importante é o das aplicacións que 
nos informan da situación inmediata e da demora 
dos buses á nosa parada de embarque. No caso 
concreto da capital de Galicia, temos que dicir que 
é tan inexacta que practicamente non serve para 
nada máis que para gastar batería do noso mó-
bil. Cando só se fala ultimamente do potencial da 
intelixencia artificial, nós non temos unha aplica-
ción que xestione a frota de autobuses urbanos 
xeolocalizados e nos informe puntualmente de 
onde está o bus que nos interesa e canto vai tar-
dar en chegar a nosa parada.

A todos os políticos e políticas, que conformarán 
os novos gobernos municipais a partir deste mes, 
só lles dicimos dende estás páxinas que para facer 
unha nova mobilidade urbana temos que come-
zar por ter un bo transporte público de calidade 
e, a poder ser, gratuíto. Verán como así comezará 
a revolución da nova mobilidade ecolóxica e po-
pular, a do século XXI.

EDITORIAL

Transporte público de calidade 
e, se pode ser, gratuíto

Nos importa tu tiempo!

Especialistas en coches de ocasión

Rúa María de los Ángeles de la Gandara, nº24 Pol. de Boisaca - 15890 Santiago - Tel.: 881 956 626 

II Ruta Xacobea de Audi
Máis de cen aman-

tes de Audi reuní-
ronse na praza do 

Obradoiro, a principios de 
xuño, con motivo da II Ruta 
Xacobea Audi organizada 
por PRC Vigo.

O Club de propietarios de 
Audi, PRC Vigo, vén de rea-
lizar a súa segunda Ruta 
Xacobea na capital galega. 
As instalacións de Bonaval 
Premium Audi, patrocina-
dor do evento, foi o lugar 
escollido para recibir aos par-
ticipantes e repartir as acre-
ditacións correspondentes.

Despois dun almorzo no 
concesionario os partici-
pantes emprenderon unha 
ruta que rematou na emble-
mática praza do Obradoiro. 
A caravana de Audis esti-
vo guiada, ao longo das 
rúas da capital, pola Policía 
Local de Compostela. 
Posteriormente todo o gru-
po continuou a súa peregri-
nase ata o Pazo de Xerlis, na 
Estrada, onde un xantar puxo 
o broche final ao evento.

A galega Castrosua na vangarda 
dos buses eléctricos

BYD e Castrosua, 
especialista galego 
en carrozarías de 

autobuses, presentaron este 
mes o primeiro autobús eléc-
trico producido conxunta-
mente. O seu debut marca o 
comezo dunha nova era de 
autobuses personalizados de 
cero emisións na categoría 
de 12 metros, combinando a 
experiencia de BYD en tecno-
loxía de chasis de autobuses 
eléctricos coas recoñecidas 
carrozarías de Castrosua.

A cerimonia, celebrada en 
Santiago de Compostela, 
acolleu a presentación do pri-
meiro eBus BYD-Castrosua 
de doce metros altamente 
personalizable.

O eBus BYD-Castrosua de 
doce metros pode acomodar 
ata 92 pasaxeiros, unha cifra 
ideal para os servizos de au-
tobuses urbanos. Cunha ca-
pacidade de batería de 422 
kWh, tamén ofrece unha au-
tonomía de máis de 450 qui-
lómetros cunha soa carga.

Centro Porsche Coruña celebrou 
o 60º aniversario do 911

O sábado 20 de 
maio, máis de 50 
Porsche 911 de to-

das as épocas reuníronse en 
Centro Porsche Coruña, 
dende onde partiron ás zo-
nas máis emblemáticas da 
cidade herculina. Este ano 
é máis que especial para 
Porsche, que non só celebra 
o 60º aniversario do seu icó-
nico 911, se non que ademais 
conmemora o 75º aniversa-
rio da creación da empresa.

Jordi Curros, xerente de 
Centro Porsche A Coruña 
e organizador do evento, 

comentaba “Foi unha xorna-
da moi especial para todos 
os galegos amantes dos au-
tomóbiles, podendo ver fu-
sionados a arte monumental 
da cidade herculina coa len-
da do vehículo deportivo por 
excelencia”.

Modelos como o segun-
do Porsche 911 (de 1965) 
en chegar a España, o 911 
Turbo Exclusive Series, o 911 
GT3 ou o 911 GT3 Touring 
Package, entre outros, parti-
ciparon na celebración deste 
aniversario.

Feira do Automóbil no 
Recinto Feiral de Amio

O Recinto Feiral 
de Amio consolí-
dase como un lugar 

idóneo para mostrar tanto as 
últimas novidades do motor 
como as últimas ofertas de 
vehículos de ocasión.

Este mes volveu alí un 
novo evento da automo-
ción. Puidemos atopar, en-
tre outras novidades a nova 
gama de coches MG, pre-
sentados ao público por 
Fabio Santiago, direc-
tor de vendas de Bonaval 

Car (foto 1). Por outra ban-
da, tivemos a oportunida-
de de observar unha gran 
variedade de vehículos de 
ocasión. Composcar, mos-
trou unha ampla oferta de 
usados. Alejandro Castro 
(foto 2), director comercial 
de Composcar, comentou 
“a gran afluencia de público 
no Recinto Feiral de Amio fa-
vorece as vendas. Amio é un 
lugar idóneo para este tipo 
de eventos na comarca de 
Compostela”.

Foto1

Foto2

del
mesmes

Junio es ahora el mes del Lexus UX.
 

Solo en junio, estrena un Lexus UX, híbrido autorrecargable  por solo 299€/mes 
con ENTREGA INMEDIATA.

 
Además, te regalamos                            sobre la tasación de tu vehículo.

 
Aprovéchalo en el #mesdelux

 

+500€+500€

LEXUS A CORUÑA
Avda. das Mariñas, 288
15172 Perillo - Oleiros
Tel. 981 160 444

LEXUS VIGO
Carretera de Camposancos, 141
36213 Vigo - Pontevedra
Tel. 986 203 320

CENTRO REPARADOR AUTORIZADO LEXUS LUGO
Carretera A Coruña, km. 36 - 38
27003 Lugo
Tel. 982 264 246

wwww.lexusauto.es/a-corunawwww.lexusauto.es/a-coruna www.lexusauto.es/vigowww.lexusauto.es/vigo

135 kW 185 CV. 5,3 - 6 l/100 km.
CO₂ 120 - 136 g/km. (WLTP)

*Consulta condiciones. Oferta válida salvo error tipográfico. La imagen puede no coincidir con el modelo y equipamiento ofertado.

Penido Team e Viforsa-Plantamus 
apoian ao medio natural

Luís Penido e o 
seu equipo celebra-
ron o Día Mundial 

do Medio Natural grazas 
ao novo acordo de patroci-
nio que conseguiron para 
completar o que queda de 
tempada. O equipo com-
postelán de ralis acaba de 
asinar un convenio de cola-
boración con Viforsa S.L.-
Plantamus, empresa galega 
referente como viveiro de 
árbores ornamentais, plan-
tóns forestais e froiteiras que, 
dende a súa sede en Ordes, 

distribúe os seus produtos 
a toda España, Portugal e 
Francia. A través do acordo 
asinado entre ambas as en-
tidades, Viforsa-Plantamus 
achegará 100 árbores au-
tóctonas galegas ao equipo 
compostelán co obxectivo 
de alcanzar o obxectivo do 
equipo de pegada cero de 
carbono en todas as probas 
deportivas nas que participe 
esta tempada 2023 dentro 
do Campionato de Europa de 
Montaña e do Campionato 
de España da modalidade.

Os clásicos de Ford xuntáronse 
na praza do Obradoiro

A II Concentración 
de Clubs Ford, or-
ganizada polo Club 

Clásicos Ford de España, 
tivo lugar en Compostela 
este mes nunha xornada de 
irmanamento de apaixona-
dos dos diferentes modelos 
de Ford.

A capital galega viu pasear 
polas súas rúas vehículos 
Ford de todos os modelos 
e épocas nun mini roteiro 
xacobeo que percorreu os 

lugares máis emblemáticos 
da cidade. Durante a xorna-
da reuníronse 73 vehículos 
procedentes de todo o país 
que gozaron dunha xornada 
na que, ademais de mostrar 
as súas xoias, puideron com-
partir experiencias, coñecer 
os recunchos máis emble-
máticos da cidade e, como 
momento culminante da xor-
nada, fotografarse de forma 
exclusiva ante a catedral de 
Santiago.

Convenio da AGH2 e a Xunta de Galicia
A Asociación 

Galega do 
Hidróxeno (AGH2) 

e a Xunta de Galicia asi-
naron un acordo de cola-
boración, a través do cal a 
agrupación encargarase da 
Oficina Técnica da Alianza 
Industrial Galega do H2 
Verde, para impulsar o lide-
rado de Galicia na produción 
deste vector enerxético.

Aínda que o convenio foi 
aprobado no Consello da 
Xunta o 27 de abril, este for-
malizouse o 31 de maio, na 
sede da entidade, coa firma 
do vicepresidente primeiro 
e conselleiro de Economía, 
Industria e Innovación, 
Francisco Conde e a pre-
senza da secretaria xeral de 
Industria, Paula Uría e do di-
rector xeral de Planificación 

Enerxética e Recursos 
Naturais, Pablo Fernández.

O presidente da AGH2, 
José Ramón Ferreiro, 
agradeceu a confianza do 
Gobierno galego e asegu-
rou que a entidade traba-
lla incansablemente “para 
fomentar a investigación, a 
innovación e o desenvolve-
mento tecnolóxico ao redor 
do hidróxeno, xerando unha 
rede sólida de colaboración 
entre empresas, institucións 
e organizacións tanto a nivel 
autonómico como nacional”.

A Oficina Técnica da Alianza 
Industrial Galega do H2 
Verde, terá entre as súas 
responsabilidades a posta 
en marcha e coordinación 
dos comités executivos que 
se constitúan no marco da 
Alianza.

❱❱	 Tesla entregou 
1.160 vehículos o mes pasado 
no noso país impulsado polos 
descontos no prezo do Mo-
del 3 (577 unidades matricu-
ladas)
❱❱	 O custo de adquisi-
ción do coche eléctrico freou 
a electrificación deste en zo-
nas rurais, afectadas pola fal-

ta de infraestrutura pública e 
unha "inadecuada" percep-
ción sobre os beneficios do 
seu uso, segundo a Asocia-
ción de Distribuidores de 
Enerxía Eléctrica.
❱❱	 O CEO de Seat e Cu-
pra, Wayne Griffiths, recla-
mou unha Europa máis forte 
e buscar "un liderado euro-

peo" para poder dar respos-
ta a China e Estados Unidos 
no taboleiro xeopolítico e co-
mercial.
❱❱	 O conselleiro di-
rector xeral de Nissan, Bruno 
Mattucci, defendeu a electri-
ficación da súa marca fronte 
aos e-fuels e confirmou que 
Nissan "non ten ningún plan 

de implementar" un modelo 
de axencia.
❱❱	 A OCU propuxo 7 li-
ñas de acción ás autoridades 
españolas co fin de facilitar a 
transición ao novo modelo de 
cidades con ZBE, que provo-
cará a exclusión de máis de 6 
millóns de coches en case 150 
concellos.

BREVES

Yaris Cros JBL Limited Edition
Toyota lanza o 

novo Yaris Cros JBL 
Limited Edition, 

unha edición limitada de 
200 unidades do novo Yaris 
Cros Electric Hybrid, unha 
actualización do crossover 
co que Toyota irrompeu no 
segmento B-SUV en setem-
bro de 2021.

O Yaris Cros JBL Limited 
Edition ofrece detalles de 
deseño únicos e exclusi-
vos tanto a nivel exterior 
como interior, cun sistema 

premium de son JBL de alta 
calidade, sen deixar de lado 
a súa versatilidade, contando 
cun elevado nivel de equipa-
mento, o último en conecti-
vidade e seguridade e o seu 
eficiente sistema híbrido 
eléctrico 120H de 116cv, con 
tracción dianteira (FWD).

Xa está dispoñible na Rede 
Oficial de Concesionarios de 
Toyota por 27.450 €, ou por 
188 € ao mes financiando 
con Toyota Easy.

Aniversario do Swift
Suzuki celebra dúas 

décadas de presenza 
en España, Portugal 

e Andorra. Neste contexto 
de celebración, o fabrican-
te anunciou o lanzamento 
dunha edición limitada de 
35 unidades do Swift Sport 
por un prezo de 27.445 €.

O Swift Sport foi o primeiro 
automóbil do seu segmento 
en introducir a hibridación li-
xeira de 48 volts e nesta ver-
sión exclusiva a mecánica 
electrificada consegue redu-
cir aínda máis os consumos e 
emisións, que agora se sitúan 
en 5,6 litros/100 km en ciclo 
mixto(WLTP). O Swift bene-
fíciase de todas as vantaxes 

da etiqueta ECO e goza dun 
sofisticado chasis enfocado 
a obter un comportamento 
deportivo.

Esta edición especial inte-
gra os sistemas de asistencia 
á condución máis avanzados, 
como a freada de urxencia 
autónoma con detección de 
peóns, a alerta de saída de 
carril, a alerta antifatiga, a de-
tección de puntos cegos BSM 
(Blind Spot Monitor), a RCTA 
(Alerta de tráfico cruzado tra-
seiro) e mesmo o recoñece-
mento de sinais de tráfico.

Cada unha das 35 unidades 
locen placas conmemorati-
vas co seu número de serie.

Novas 7



MG presenta o deportivo Ciberster
O novo MG 

Ciberster, presentado 
como unha unidade 

de pre-produción, fixo a súa 
primeira aparición nun evento 
especial celebrado na sede de 
MG Motor UK, en Marylebone 
(Londres). O estilo do depor-
tivo é froito dos esforzos do 
equipo de deseño e innova-
ción da mítica marca británi-
ca, que adorna o coche dende 
o eco da súa historia, apoián-
dose na súa narrativa lendaria.

Concibido na herdanza de 
MG, destaca a primeira vis-
ta por incluír un longo capó, 

un frontal baixo e superfi-
cies curvilíneas. O Cyberster 
tamén introduciu novidades 
sorprendentes, como as por-
tas de tesoira ou o deseño 
traseiro “Kammback”. O di-
rector de Deseño Avanzado, 
Carl Gotham declarou: "É un 
momento especial para to-
dos os que participamos no 
deseño deste coche único. O 
Cyberster ofrecerá aos clientes 
de MG un atractivo roadster 
eléctrico que será tan emo-
cionante como os deportivos 
MG do pasado”. Para celebrar a 
esperada chegada, MG creou 

unha película sobre a historia 
do deseño deste proxecto que 
está accesible en Internet.

O Cyberster bipraza mar-
ca así o regreso de MG á 
produción de automóbiles 
deportivos, cun sistema de 

propulsión totalmente eléc-
trico de alto rendemento e un 
moderno habitáculo dotado 
dunha avanzada tecnoloxía 
de condución. Está previs-
to que o Cyberster chegue a 
Europa no verán de 2024.

Lamborghini Urus Performante Essenza SCV12 Special Edition
Inspirado no 

Lamborghini Essenza 
SCV12 e reservado 

exclusivamente a propieta-
rios do Essenza SCV12, o Urus 
Performante é unha edición 
limitada de corenta unidades 
do Super SUV, unha edición 
que actualiza o hypercar da 
marca, cos máximos estánda-
res en todo o referente a dese-
ño, tecnoloxía, prestacións e 
exclusividade. O proceso de 
definición do vehículo foi su-
pervisado polo departamento 
Ad Personam de Lamborghini, 
o que permitiu a cada clien-
te do Essenza SCV12 configu-
rar de forma exclusiva o seu 
propio Urus Performante, cun 
deseño específico e detalles 

inspirados no luxo e a compe-
tición, nicho ao que se dirixe 
a nova fantasía Lamborghini.

O carácter exclusivo deste 
Urus Special Edition baséase 
no amplo uso de elementos 
de fibra de carbono e aos seus 
acabados brillantes e mate, en 
consonancia co tratamento da 
carrozaría elixido polo cliente. 
Desta maneira, non só o capó 
e o teito son de fibra de car-
bono, senón tamén a cuber-
ta, os retrovisores e a moldura, 
acompañado co logotipo de 
Lamborghini situado entre os 
grupos ópticos traseiros.

As palabras de Mitja 
Borkert, Head of Design 
de Lamborghini, son di-
rectas e contundentes: “O 

Lamborghini Urus SC-V12 
Edition presenta a decoración 
máis expresiva e detallada 
que xamais creamos. A expe-
riencia do deseño foi única, 
realizada persoalmente para 

cada un dos corenta clien-
tes do Lamborghini Essenza 
SCV12. O resultado é unha tre-
boenta, única e colorida serie 
limitada do Urus”.

Honda segue os seus plans de futuro coa presentación do e:Ny1
Nun encontro coa 

prensa europea en 
Offenbach (Alemaña) 

Honda desvelou o seu novo 
paso na transición enerxética, 
dando a coñecer o seu segun-
do vehículo 100% eléctrico 
para as estradas europeas. 
O e:Ny1 preséntase como 
unha oportunidade para os 
clientes de SUV eléctricos do 
segmento B que buscan con-
tar coas últimas tecnoloxías 
dispoñibles.

O e:Ny1 baséase na nova 
e:N Architecture F de Honda, 
unha plataforma impulsada 
por un motor dianteiro que 
se centra en tres atributos 

fundamentais: unha estrutu-
ra da carrozaría específica de 
alta rixidez, un centro de gra-
vidade baixo e unha aerodiná-
mica nos baixos do vehículo 
coidadosamente xestionada 
para garantir que o SUV pro-
porcione unha condución di-
vertida mantendo a confianza 
e a seguridade.

A campaña de presentación 
do vehículo Honda céntrase 
na súa filosofía de desenvol-
vemento centrada nas per-
soas, ofrecendo co e:Ny1 a 
condución eléctrica máis ver-
de; xunto a unha dinámica 
de condución que combina, 
atrevemento e versatilidade. 

O novo emblema da "H", in-
cluído no frontal, os tapacu-
bos das lamias e o volante en 
cor branca, fai parte dunha 
estética máis agresiva, cunha 
nova tipografía para a pala-
bra "Honda" no portón trasei-
ro, que se utilizará nos futuros 
vehículos eléctricos da marca.

Novas8



SprintSprintTalleresTalleres

Tu taller de servicio rápido 
y mecánica en Compostela

981 549 531
Rúa de San Cristovo, 47 (O Eixo) Santiago de Compostela

Bosch Car Service

Talleres Bastón

Salvadas, 23
15705 SANTIAGO 

(A Coruña)
Tel.: 981 58 56 27

t. baston@bosch-bcs.com
baston@adgruporegueira.es

· Reparación de Cambios automáticos
· Adaptación de vehículos para discapacitados
· Mecánica de mantenimiento
· Electricidad
· Encendido
· Carrocería
· Frenos, ABS, ESP
· Mecánica motot



Novos Lexus LC: Conexión 
directa condutor vehículo

O lanzamento dos 
modelos “Ultimate 
Edition” do LC Coupé 

e o LC Cabrio distínguense por 
buscar unha imaxe máis de-
portiva, ao tempo que poñen 
o acento na exclusividade da 
oferta, que busca conectar 
coa esencia da marca. A in-
corporación da mecánica V8, 
especialmente axustada á fi-
losofía dos Lexus de conectar 
ao condutor á máquina, é par-
te central do valor engadido 
da oferta. Da mesma maneira, 

tamén as melloras na aerodi-
námica do LC Coupé o do LC 
Cabrio poñen en valor a filoso-
fía Lexus, integrando melloras 
variadas, como por exemplo 
no paragolpes dianteiro para 
mellorar o manexo e a estabili-
dade do tren dianteiro. Tamén 
destaca o alerón traseiro de 
carbono negro do modelo 
Coupé, unha aplicación dos 
coñecementos aerodinámi-
cos extraídos da aviación de 
competición, onde Lexus co-
laborou co piloto xaponés de 

acrobacias aéreas Yoshihide 
“Yoshi” Muroya, campión do 
Red Bull Air Race World Series 
en 2017.

Ademais, detalles como ta-
pizaría en azul Kachi ou o 

habitáculo decorado cos mo-
tivos arredor da edición espe-
cial en luxosos materiais, dan 
como resultado uns automó-
biles deportivos de auténtico 
luxo.

Maxus T90 EV
A marca de vehí-

culos asiáticos de 
orixe inglés Maxus, 

irrompe no 2023 no merca-
do das pickup cun modelo 
100% eléctrico, o T90 EV, con 
gran capacidade de carga útil 
(unha tonelada) e un dos me-
llores equipamentos do mer-
cado. O vehículo adáptase 
ás novas medidas de mobi-
lidade dos grandes núcleos 
urbanos (ZBE), adquirindo 
a cobizada etiqueta de cero 
emisións, permitíndolle cir-
cular libremente polas de-
nominadas zonas de baixas 
emisións ou en episodios de 
alta contaminación.

O modelo conta con espa-
zo suficiente para cinco ocu-
pantes e está deseñado para 

ofrecer a máxima ergonomía. 
A súa batería de 89 kWh de ca-
pacidade ofrece, grazas a un 
consumo enerxético optimi-
zado, unha excelente auto-
nomía eléctrica WLTP en ciclo 
urbano de ata 471 km (330 km 
en ciclo combinado), mentres 
que o seu propulsor eléctrico 
brinda 130 kW de potencia 
(177cv) e un par motor de 310 
Nm, o que permite unha con-
dución óptima a plena carga. 
O T90 EV incorpora un cable 
de carga cinco metros (Modo 
3, Tipo 2, 32A) e a carga en co-
rrente continua (ata 80 kW de 
potencia), do 20 ao 80% com-
plétase en 45 minutos.

A pickup xa está dispoñi-
ble na rede de concesiona-
rios da marca no noso país 

dende 40.979 €. Conta cunha 
garantía de 5 anos ou ata os 
100.000 km (o que antes su-
ceda) e unha garantía por des-
gaste da batería de tracción, 

para manter unha capacida-
de superior ao 70% durante 
8 anos ou ata os 200.000 km 
(tamén o que antes suceda).

Aston Martin DB12
O DB12 constitúe 

unha auténtica de-
claración de inten-

cións en relación á potencia 
e a velocidade do vehículo. Os 
datos son contundentes: pasa 
de 0 a 100 km/h en 3,6 segun-
dos, cunha velocidade máxi-
ma de 325 km/h e a máxima 
potencia dentro da súa cate-
goría, grazas ao seu motor V8 
de 4,0 litros con turbocompre-
sor dobre.

O motor entrega 680cv a 
6.000 rpm e 800 Nm entre 
2.750 e 6.000 rpm, o que su-
pón un aumento do 34% res-
pecto ao modelo DB11 actual. 
Estas marcas conseguíronse 

mediante melloras en distin-
tos ámbitos mecánicos, como 
a optimización das relacións 
de compresión ou a mellora 
da refrixeración, integrando 
entre outras novidades, un 
radiador adicional de baixa 
temperatura.

Roberto Fedeli, director de 
tecnoloxía do grupo Aston 
Martin, comentou sobre o 
novo DB12: "Como vehículo, 
é unha declaración de prin-
cipios. Reafírmanos como 
líder en rendemento, diná-
mica, enxeñería e tecnoloxía. 
Como resultado, ofrece máis 
potencia e rendemento que 
os seus competidores. Isto, 

combinado cun manexo ex-
cepcional e un motor que soa 

impresionante, fai un coche 
que desprende paixón”.

Nova evolución do VW Touareg, 3ª xeración
Volkswagen actuali-

zou por terceira oca-
sión o Touareg con 

importantes melloras, que van 
dende unha nova suspensión 
a un novo deseño dianteiro 
e traseiro. Na nova xeración 
evoluciónase o concepto do 
SUV de luxo, onde destacan 
como grande innovación os 
faros de matriz LED HD recen-
temente desenvolvidos, tanto 
para a parte dianteira, como 
para os traseiros, onde os LED 
toman forma de tira. Na vol-
ta de porca visual do novo 
Touareg aparece por primei-
ra vez en Europa o logotipo 

traseiro de Volkswagen ilumi-
nado en vermello

Kai Grünitz, xefe de 
Desenvolvemento Técnico 
do Comité Executivo expli-
cou o significado dos Touraeg 
no proxecto de marca de 
Volkswaggen “O Touareg sem-
pre foi un pioneiro tecnolóxi-
co para nós, permitíndonos 
trasladar novos desenvolve-
mentos a outros modelos da 
marca como parte dunha es-
tratexia descendente. E se-
guimos o mesmo enfoque co 
novo Touareg. Máis de 38.000 
LED interactivos proxec-
tan unha alfombra luminosa 

exactamente sobre o carril de 
circulación, iluminando a es-
trada con máis precisión que 
nunca. En breve portaremos 
este sistema de iluminación 

matricial LED HD aos próxi-
mos modelos máis pequenos 
da gama SUV”.

A electrificación do xigan-
te alemá fai parte tamén des-
ta nova actualización, que na 
súa versión Touareg R eHybrid 
conta cun motor de gasolina 
V6 máis un motor eléctrico 
con unha potencia do siste-
ma de 340 kW (462cv).

C5 Aircross Hybrid 136: electrificación automática
Citroën dá un paso máis para 

facer accesible a mo-
bilidade eléctrica. A 
introdución da nova 

tecnoloxía Hybrid 48V no C5 
Aircross, que combina un mo-
tor de gasolina PureTech de 
nova xeración de 136cv (100 
kW), unha nova caixa de cam-
bios de dobre embrague elec-
trificada, ë-DCS6, cun motor 
eléctrico de 21 kW e unha ba-
tería de 48 volts que se recar-
ga automaticamente durante 
algunhas fases da condución, 
ofrece un dos produtos da 
transición enerxética máis 
refinada de Citroën. De fei-
to, os modos de condución 
e a recuperación de enerxía 

xestiónanse automaticamente, 
polo que ata o 50% dos traxec-
tos urbanos poden realizarse 
en modo 100% eléctrico e cero 
emisións.

O Híbrido 136 completa 
a gama electrificada do C5 
Aircross, que inclúe o Plug 
in Hybrid 180 e o Plug in 
Hybrid 225, representando un 
40% das vendas totais do C5 
Aircross. En termos máis xerais, 
reforza a estratexia de electri-
ficación de Citroën, composta 
por dez modelos: do Híbrido 
ao 100% eléctrico e o Híbrido 
Enchufable, do Ami ao C5 
X, dos turismos aos vehícu-
los comerciais, co obxectivo 

declarado de manter o orza-
mento baixo control.

O C5 Aircross Hybrid 136 che-
gará á rede de concesionarios 
o segundo semestre de 2023. 

O seu prezo aproxímase ao 
dunha versión diésel cun mo-
tor equivalente, emitindo case 
un 12% menos de CO2 que 
esta última.

Toyota e Securitas reforzan a seguridade nos taxis e VTC
Co obxectivo de au-

mentar a seguridade 
dos condutores pro-

fesionais do sector do taxi 
e os VTC, Toyota e Securitas 
Seguridade España aliáron-
se para crear o sistema de se-
guridade Centinela Toyota. 
O sistema, desenvolvido por 
Securitas, nace co obxectivo 
de protexer a taxistas e con-
dutores de VTC ante calquera 
incidente producido no inte-
rior do seu vehículo, ao estar 
permanentemente conectado 
ao Securitas Operation Center 
(SOC) con posibilidade de dar 
resposta inmediata ante cal-
quera urxencia. Trátase dunha 

solución integral que permite 
ao taxista ou condutor do VTC 
notificar calquera incidente 
producido no interior do ve-
hículo, defendendo tanto a 
súa seguridade física como a 
da súa ferramenta de traballo. 
O sistema adáptase a todas as 
normativas aplicables de pro-
tección de datos, seguridade 
privada e industria. Ante cal-
quera sinal de alarma os ope-
radores de Securitas poden 
comprobar a incidencia me-
diante un sistema de escoita 
silenciosa e visionando as ima-
xes que emite a cámara instala-
da no interior do vehículo.

Esta alianza reforza a Toyota 
nos sectores profesionais do 
automóbil, ofrecendo novas 
prestacións, actualizando a 

súa oferta, adaptándoa as no-
vas necesidades do mercado 
de vehículos comerciais.

O taller non adoita ser unha 
máquina de vendas ben engra-
xada precisamente, iso témolo 
claro. Adoitamos ser grandes 
perdedores de oportunidades 
de negocio. Poderiamos dicir 
que o que si somos é, empáti-
cos en exceso, á vez que reco-
llemos as chaves do vehículo, 
asumimos como noso o pro-
blema do noso cliente.

Quizais esa continua xestión 
do problema e ese “mantra” 
que nos cremos como verda-
de absoluta de “se lle digo que 
non o cliente vaise”, púxonos 
nesta situación.

Sexa como sexa, é unha si-
tuación recorrente. Atópome 
fronte a equipos da distribu-
ción de pezas e recambios, 
convencidos de certo de que 
os seus clientes non poden 
evolucionar. E a miña pregun-
ta é como pode ser que vos 
convenceran de iso? E o que 
é peor, por que aceptastes a 
situación para quitar da ecua-
ción da evolución á metade 
dos vosos clientes?

•	 Os meus clientes 
son talleres pequenos, dúas 
persoas na maioría dos casos, 
por tanto, non poden usar sis-
temas de valoración de tem-
pos para presupostar, iso failles 
perder tempo.

•	 Entón ese taller pe-
queno, con dúas persoas que 
fan de todo, é mellor que pre-
suposten a cegas e sigan re-
galando horas. Teñen unha 
produtividade do 50% con 
sorte e como socio do seu ne-
gocio aceptámolo.

•	 Non me compran 
pola web, para eles é mellor 

chamar varias veces, dannos a 
matrícula e enviamos material.

•	 Aceptando así que 
non teñen a capacidade de 
integrar compras ao seu pro-
grama de xestión, e así mesmo 
non pidan material con previ-
sión nin dispoñan dun correc-
to historial con referencias dos 
materiais de cada vehículo.

•	 O taller só valora o 
prezo, por iso cada vez que lle 
visito atópome 5 ou 6 pestanas 
do navegador abertas.

•	 Normal, adoitan de-
pender da marxe do teu re-
cambio para pagar a luz e 

unha parte do alugueiro, coa 
súa man de obra non é sufi-
ciente. Pero ti aí pódes axu-
dar, non te pelexes por un 5% 
máis, axúdalle a vender máis 
horas.

•	 O dono ten case se-
senta anos, non podo dicirlle 
que cambie nada, non me fará 
caso.

•	 Pois este profesio-
nal en poucos anos terá que 
facer algo co seu negocio. Ou 
o traspasa ou alguén o her-
da. No primeiro caso, quererá 
traspasar un negocio desac-
tualizado a calquera prezo, no 
segundo haberá un herdeiro 
cun negocio obsoleto, mala 
herdanza.

•	 Non poden facer 
unha recepción activa e, á vez, 
unha venda cruzada; ademais 
xa teñen o taller cheo.

•	 Entón en lugar diso, 
reciben chaves, revisan o co-
che, chaman ao cliente e cón-
tanlle o que viron, amplían o 
servizo, bloquean o elevador 
e fan horas extras para acabar 
faenas día tras día. O de apro-
veitar ben o paso polo taller 
e rendibilizar operacións bus-
cando crecer en ticket medio 
é cousa doutros. Eles dan ser-
vizo e iso non se pode cobrar 
case nunca, verdade?

E poderiamos pasar un bo 
intre con exemplos varios, 
pero non vos quero aburrir. 
Con estas liñas só quero re-
mover algunha conciencia.

Un pouco a do taller. 
Escóitate, non por máis falar 
dos teus impedimentos van 
facer máis grandes. A final de 
contas, segues ao pé do ca-
nón. Traballas cada día e tes o 
taller cheo. Só tes que cambiar 
unha cousa: traballar menos e 
pensar máis. Co prisma ade-
cuado observa o teu negocio, 
fai de empresario e verás que 
con control, xestión e medi-
ción hai cambios posibles.

Doutra banda, a do distribui-
dor. É moi curioso o que vou 
dicir, pero creo que debes de 
deixar de vender pezas. É mo-
mento de facer entender ao 
taller o por que a peza que ne-
cesita tes que venderlla ti.

E isto vas conseguir cando 
consigas ser necesario no seu 
negocio. Se te conformas con 
ser unha opción, seguirás en-
tregando un filtro e levándote 
de voa unha moto enteira que 
o taller che vendeu, un com-
plexo, un medo, en calquera 
caso, unha escusa para non 
cambiar nada.

E sabemos ben que iso non 
nos convén… ou si?

■ MANEL BÁEZ | COORDINADOR DE ASSISTEC ASESORES

Vendedores de complexos

 Só tes que 
cambiar unha 
cousa: Traballar 
menos e pensar 
máis.

Novo EX30, o SUV compacto eléctrico de Volvo
O novo EX30 to-

talmente eléctrico, 
un pequeno SUV, foi 

deseñado para ter a pegada de 
CO2 máis pequena que ningún 
outro Volvo ata a data.

É o primeiro SUV premium 
compacto da marca sueca. 
Nun momento no que o mer-
cado avanza a grandes pasos 
cara á electrificación, o EX30 
axudará a captar a crecente de-
manda de coches totalmente 
eléctricos nun segmento en rá-
pida expansión.

Por outra banda, o atractivo 
prezo do EX30 —a partir duns 
36.000 euros— permitirá aos 
clientes gozar dun SUV pre-
mium eléctrico por un custo 
similar ao dun vehículo equi-
valente con motor de com-
bustión interna. O EX30 tamén 

estará dispoñible co paquete 
de subscrición Care by Volvo, 
cun prezo fixo e un procede-
mento de pedido transparen-
te, polo que será moi fácil a súa 
compra.

Batería e motores

Neste compacto non existe 
simplemente «unha batería». 
No seu lugar, pódese elixir a 
tecnoloxía de baterías que me-
llor se adapte ás nosas necesi-
dades, xa que o EX30 pódese 
pedir con tres opcións de mo-
tores e dous tipos de baterías 
diferentes.

Se adoitamos percorrer dis-
tancias curtas entre cargas, 
existe a opción dun só motor 
cunha batería LFP. A batería LFP 
de autonomía estándar, que 

utiliza fosfato de ferro e litio, é 
máis rendible e a súa fabrica-
ción consome menos recur-
sos, polo que esta alternativa é 
a mellor para quen non necesi-
ta a máxima autonomía.

Se queremos maximizar a 
autonomía, elexiremos o EX30 
dun só motor con autonomía 
ampliada mediante unha ba-
tería NCM. A batería NCM con-
tén litio, níquel, manganeso e 
cobalto, e xera enerxía de for-
ma máis eficiente que a va-
riante LFP. Esta opción dun 

só motor con autonomía am-
pliada proporciona unha au-
tonomía de ata 480 km entre 
cargas.

Por último, se a priorida-
de é o rendemento, escolle-
remos a variante Twin Motor 
Performance, que combina 
unha batería NCM cun segun-
do motor eléctrico adicional. 
Esta variante con tracción in-
tegral ten unha potencia de 
428cv e pasa de 0 a 100 km/h 
en 3,6”. Oficialmente é o Volvo 
que máis rápido acelera!

Un cupé que completa a familia ID.

Volkswagen ID.5 Coupe GTX

■ LUÍS RIVERO DE AGUILAR | Texto
■ MARÍA FDEZ. ZANCA | Fotos

Cada vez está máis claro, 
aínda que haxa voces dis-
cordantes neste tema, que 
o futuro inmediato son os 
coches eléctricos. Quizais 
dentro duns anos nos sor-
prendan con vehículos mo-
vidos por novas enerxías 
que farán que a condución 
sexa máis ecolóxica, eco-
nómica, asequible e con 
combustibles máis fáciles 
de almacenar e transpor-
tar. Pero neste momento o 
máis respectuoso co medio 
ambiente é ter un vehícu-
lo eléctrico, non exento de 
certas dificultades á hora de 
compralo polos seus eleva-
dos prezos e a súa autono-
mía. Pero primeiro convén 

aclarar que na actualidade 
existe unha extensa varie-
dade de coches no mer-
cado movidos total ou 
parcialmente pola enerxía 
eléctrica.

Electric vehicle

Todos os coches eléctri-
cos denomínanse EV (elec-
tric vehicle) e no caso do 
Volkswagen ID.5 temos que 
falar dun vehículo eléctri-
co de batería, é dicir, que se 
move exclusivamente cun 
motor eléctrico (ou dous 
propulsores na versión GTX) 
alimentado por unha bate-
ría que se recarga median-
te un enchufe. Se o facemos 
na casa tardará varias ho-
ras, pero tamén se pode fa-
cer nun punto de recarga 

rápida en cuestión de mi-
nutos. Nunha gasolineira de 
carga rápida tardará trinta 
minutos en cargar a batería 
para circular uns 390 quiló-
metros, supoñendo, está cla-
ro, que non haxa cola para 
recargar. Teremos que ser 
precavidos e reservar a tra-
vés dunha app. Este siste-
ma cen por cento eléctrico 
proporciónalle unha auto-
nomía de máis de 500 qui-
lómetros. Para o ano 2030, 
calcúlase que -polo menos- 
o setenta por cento das ven-
das en Europa da compañía 
alemá será de automóbiles 
eléctricos.

Convén lembrar que ta-
mén hai outros vehículos 

que, en vez dunha batería 
con enchufe, teñen unha 
batería que almacena a 
electricidade nunha pila de 
hidróxeno. Despois temos 
os vehículos eléctricos hí-

bridos, cun motor eléctrico 
e outro de gasolina ou dié-
sel. E dentro dos híbridos 
hai enchufables e os que 
non se poden enchufar, xa 

que os segundos só se car-
gan coas freadas e dece-
leracións ou coa enerxía 
producida polo motor de 
combustión. E claro, todos 
estes propulsores -segundo 
sexan totalmente eléctricos 
ou híbridos enchufables ou 
híbridos convencionais- te-
rán maior ou menor auto-
nomía segundo o modelo 
que elixísemos e o diñei-
ro que esteamos dispostos 
a gastarnos na súa compra. 
E xa para rematar, temos os 
vehículos eléctricos micro-
híbridos que teñen como 
función asistir ao motor de 
combustión para reducir o 
consumo de combustible. 
Noutro número falaremos 

dos vehículos eléctricos de 
autonomía estendida.

ID.5, 100% eléctrico e 
cupé

Pero vaiamos ao coche eléc-
trico cen por cento que proba-
mos recentemente e que nos 
levou ata a ría de Noia nun 
día desapracible cunha pai-
saxe espectacular, é o novo 
Volkswagen ID.5 Coupe. Un 
modelo cun acertado dese-
ño que combina a carrozaría 
dun SUV co estilo dun cupé. 
Esta combinación dálle unha 
personalidade e unha beleza 
tremenda, atraendo as mira-
das dos peóns e dos condu-
tores dos vehículos cos que 

 Quedamos 
impresionados pola 
aceleración que ten 
este GTX, de 0 a 
100 km/h en 6,3”

Este SUV cupé eléctrico mide 4,599 metros de longo

nos cruzamos. Trátase da ver-
sión cupé do Volkswagen 
ID.4. É un pouco máis longo 
e máis baixo, o que o fai máis 
estilizado.

Este SUV cupé mediano fa-
brícase na planta de Zwickau 
(Alemaña). Está construído 

sobre a plataforma MEB da 
gama ID. Mide 4,599 metros 
de longo, 1,852 de ancho e 
1,613 de alto.

O interior é amplo, silencio-
so e confortable, cun deseño 
moi moderno con toda a in-
formación necesaria na pan-
talla táctil de doce polgadas e 

tamén na pantalla de visuali-
zación frontal de realidade au-
mentada, para aproveitar ao 
máximo as calidades e como-
didades deste alemán.

Tanto os asentos dianteiros 
como os traseiro son de fá-
cil acceso e cómodos. Hai si-
tio suficiente para as pernas 
e sen problemas para que 
unha persoa alta non roce o 
teito coa cabeza. Ten un ma-
leteiro bastante grande cunha 
capacidade de 549 litros, sufi-
ciente para levar a equipaxe 
de catro ou cinco pasaxeiros. 
Se tombamos os respaldos 
traseiros a capacidade medra 
ata os 1.561 litros. Nada que 
obxectar.

Modos de condución

O factor seguridade é 
fundamental e podemos 
dicir que o ID.5 Coupe xera 
confianza no condutor e os 

pasaxeiros, porque te sen-
tes seguro, sempre coa sen-
sación de que controlas o 
teu vehículo e que tes toda 
a información para poder 
viaxar con moita tranquili-
dade. É bastante estable en 
curvas rápidas, agárrase con 
rotundidade á estrada e no 
modelo probado GTX que-
damos impresionados pola 
aceleración que ten. Ponse 
a cen por hora en tan só 6,3 
segundos.

Ten tres modos de condu-
ción: Eco, Comfort e Sport. 
Como o propio nome indica, 
Eco busca o aforro de ener-
xía ou combustible. Está 
pensado, sobre todo, para 
circular pola cidade. Ao le-
vantar o pé do acelerador, 
o vehículo vai freando aos 
poucos (ata a parada total) 
e ao mesmo tempo vai recar-
gando a batería. Segundo o 
fabricante, o modo de con-
dución Comfort é o pre-
determinado ao arrincar o 
coche, ofrecendo control e 
confort a partes iguais e o 
modo Sport significa con-
dución deportiva, realmente 
rápida mais coa contraparti-
da dun consumo superior de 
enerxía.

Gama

A gama está formada por 
tres modelos: o ID.5 Prol, 
174cv, consumo de 16,5 
kWh/100 quilómetros; ten 
unha aceleración de 0 a 100 

en 10,4 segundos, unha au-
tonomía eléctrica de 532 km 
e unha velocidade máxima 
160 km/h. Entre as súas es-
pecificacións está o cambio 
eléctrico automático, a trac-
ción traseira, con asistente 
de aparcamento, o asistente 
de recoñecemento de sinais, 
o control de cruceiro adapta-
tivo, o asistente de freada de 
urxencia con sistema de de-
tección de peón, os faros LED, 
o wire & wireless app-connect 
e unha batería de alta tensión 
de 82 kWh nas tres versións, 
entre outras cousas.

O ID.5 Prol Performance 
ten 204 cabalos e acelera de 
0 a 100 en 8,4 segundos, cun-

ha autonomía urbana de 698 
quilómetros. Ademais incor-
pora: climatizador climatronic, 
control por voz, detector de 
fatiga, servizo de chamada de 
emerxencia, tracción traseira, 
dirección asistida electrome-
cánica, faros LED, freada de 
urxencia ao virar e sistema de 
asistencia para evitar obstácu-
los, lamias de 19 polgadas...

A versión GTX ten 299 ca-
balos, motor dobre tracción 
total, 512 quilómetros de au-
tonomía, velocidade máxima 
limitada a 180 km/h, acelera-
ción de 0 a 100 en 6,3 segun-
dos, cun consumo de 17,9 
kWh/100 km, control de cru-
ceiro adaptativo, seis altofa-
lantes, asistente dinámico de 
luz de estrada, barras estabi-
lizadoras dianteira e traseira, 
calefacción adicional eléctrica 
por aire, desbloqueo do por-
tón do maleteiro dende fóra, 
arrinque sen chave, carga do 
teléfono por indución, reco-
ñecemento de sinais de trá-
fico e lamias de 20 polgadas, 
entre outros.

Segundo informa 
Volkswagen os prezos do ID.5 
oscilan entre 50.000 e 58.000 
euros (sen promocións).

 Tanto os 
asentos dianteiros 
como os traseiro 
son de fácil acceso 
e cómodos

 Para 2030, 
calcúlase que o 
70% das vendas 
en Europa de VW 
será de automóbiles 
eléctricos

O maleteiro ten unha boa capacidade: 549 litros

Espace, de 1983 ao 2023
En 1983 o Renault 

Espace presentouse 
como o primeiro «co-

che cheo de vida» pola súa 
amplitude e confort para to-
dos os públicos. En cinco xe-
racións, converteuse nunha 
auténtica icona do automó-
bil e das viaxes familiares de 
longa distancia. Nesa senda 
o novo Espace nace como o 
novo gran SUV, con 5 ou 7 pra-
zas, reforzando a ofensiva da 
marca nos segmentos C e D.

Máis compacto en termos de 
dimensións exteriores e 215 
quilos máis lixeiro que o seu 
predecesor, está equipado 
cun motor E-Tech full hybrid 
de 200cv. O seu baixo consu-
mo de combustible (4,6 l/100 
km) permite unha autonomía 
de ata 1.100 quilómetros co 
depósito cheo. Destaca do 
equipamento o teito panorá-
mico de cristal, que mide máis 
dun metro cadrado sendo un 
dos máis grandes do mercado.

O novo Espace utiliza a plata-
forma CMF-CD, ao seu chasis 
específico e ás súas 32 axu-
das intelixentes á condución 
melloran a condución deste 

vehículo. Incorpora o sistema 
de dirección de catro rodas 
de Renault: o 4 Control ad-
vanced. Xa está dispoñible na 
rede comercial.

Kia EV9, un SUV para a vindeira década
O último SUV eléctri-

co de Kia ten carga ul-
trarrápida de 800 volts 

(15 minutos de carga dan 219 
km de autonomía) e ata 497 
km de autonomía. O SUV de 6 
ou 7 prazas evoluciona cara a 
unha mobilidade autónoma, 
conectada e sen emisións. 
Máis aló da electrificación, a 
sustentabilidade do conxun-
to do vehículo ponse a proba 
con novos materiais alternati-
vos ao coiro, con biomateriais 
e reciclaxe de plásticos que im-
pulsan o cambio integral de 
Kia. A súas liñas inspíranse na 
filosofía de deseño "Opostos 
unidos" de Kia, que defende 
atopar a harmonía nas calida-
des en contraste da natureza, 
a modernidade e a tecnoloxía.

Concibido a partir da plata-
forma modular eléctrica global 
(E-GMP) de Kia, o EV9 ocupará 
a cabeza do segmento E-SUV 
da compañía. A gran distancia 

entre eixos e a súa arquitectu-
ra eléctrica completamente 
plana fan posible unha habi-
tabilidade extraordinaria para 
todos os pasaxeiros, que ade-
mais contarán con todas as 
novidades para unha expe-
riencia de viaxe 100% conec-
tada e individualizada. Sjoerd 
Knipping, Vicepresidente de 
Mercadotecnia e Produto de 
Kia Europa describe así o novo 
vehículo: "O EV9 adopta un en-
foque holístico da electrifica-
ción que permite ao vehículo 
facer moito máis que ir den-
de A ata B. Entre moitas carac-
terísticas innovadoras, o EV9 
pode alimentar dispositivos 
e electrodomésticos, cargar 
outros vehículos eléctricos e 
mesmo alimentar a túa casa. 
Queremos ofrecer aos clien-
tes a funcionalidade dun SUV 
de tres filas de asentos coa ex-
periencia de condución dun 
eléctrico".

O BMW Serie 5, berlinas para a electrificación
A oitava xeración do 

BMW Serie 5, que por 
primeira vez estrea 

variantes 100% eléctricas, xa 
ten calendario e prezos para 
o noso país. A saída ao mer-
cado do novo Serie 5 Berlina 
comezará en outubro de 2023 
e a nova xeración do mode-
lo ofrecerase con propulsión 
totalmente eléctrica, motor 
diésel e de gasolina, de alta 
eficiencia grazas á hibrida-
ción suave (Mild-Hybrid), con 
batería de 48 volts (etiqueta 
ECO da DXT).

BEV i5 M60 114.250 €

BMW Serie 5

i5 eDrive40 76.750 €
Gasolina 520i sDrive 60.150 €

520d xDrive 62.600 €
520d sDrive 60.050 €

Novas20



Seat mellora a sustentabilidade do Ibiza e o Arona
Seat continúa a súa 

colaboración con 
Seaqual Initiative 

para impulsar a innovación 
e a economía circular, nunha 
alianza que procura o obxec-
tivo de preservar máis e me-
llor os recursos naturais do 
Mediterráneo, facendo máis 
sostible a marca. Froito des-
tes acordos, os Ibiza e Arona 
converteranse en vehículos 
aínda máis sustentables, ao 
empregar tanto materiais re-
ciclados na súa construción, 
como agora para o gorneci-
do das portas e a tapizaría dos 
asentos.

A alianza de Seat con 
Seaqual Initiative apunta a 

combater o lixo que se acu-
mula nas praias, nas super-
ficies e fondos mariños, así 
como nos ríos. Despois dun 
proceso de clasificación, o 
plástico límpase e utilízase 
para crear materiais como 
Seaqual Yarn, que se empre-
ga no tapizado dos asentos, 
ou o Label Blue by Borgers, fi-
bras mariñas de poliéster uti-
lizadas na fabricación do piso 
interior e as alfombras.

“En Seat comprometémonos 
a atopar solucións innovado-
ras para alcanzar os nosos 
obxectivos de sustentabilida-
de. O uso de materiais recicla-
dos non só axuda á compañía 
nesta tarefa, senón que tamén 

contribúe á limpeza continua 
dos nosos mares, ríos e océa-
nos” manifestou o Dr. Werner 
Tietz, vicepresidente de I+D 
de Seat e Cupra.

Lexus LBX, luxo en pequeno 
para dar a volta ao mundo

A marca Lexus ten 
unha orgullosa his-
toria da que sempre 

fachendea nas súas campa-
ñas comerciais. Dende o seu 
lanzamento en 1989 foi pio-
neira en distintos ámbitos, 
de novas ideas e novos pro-
dutos que evolucionaron o 
mercado de automóbiles de 
luxo. Este é o caso do novo 
LBX híbrido.

Este modelo é o Lexus máis 
pequeno ata o momento, 
rompendo as barreiras do 
luxo tradicional e represen-
tando un cambio no xogo 
para a marca en Europa. LBX 
significa Lexus Breakthrough 
Crossover, un SUV compacto 

preparado para todo. O novo 
motor híbrido autorrecarga-
ble de 1,5 litros que rende 
136 cabalos, a nova e poten-
te batería de níquel metal 
hidruro (NiMH) bipolar e o in-
terfaz de usuario totalmente 
dixital, para o cadro de ins-
trumentos do condutor, xun-
to ao sistema multimedia son 
as grandes apostas do vehí-
culo. O LBX recolle a esencia 
de Lexus, destilada nun pa-
quete máis pequeno.

Fiel ao compromiso do fa-
bricante xaponés de “facer 
que o luxo sexa persoal”, o 
LBX ofrecerase nunha selec-
ción de catro “estilos” ade-
mais da súa versión básica.

Novas gamas do Audi A6 e A7
As familias Audi A6 

e A7, cos seus res-
pectivos modelos S, 

reciben unha actualización 
que xa está dispoñible no 
noso país. A nova estética ou-
tórgalles un rechamante as-
pecto de vehículos de gama 
alta, un luxo que agora se 
presenta en atrevidas cores 
interiores e exteriores, no-
vos deseños de lamias e un 
equipamento de serie am-
pliado nas diferentes liñas 
de acabado.

Con motivo da súa actuali-
zación, a marca do catro aros 
reestrutura as gamas Audi 
A6, A6 Avant e A7 Sportback, 
ofrecendo aos clientes unha 
oferta máis simplificada e 
con maiores posibilidades de 

personalización. Os clientes 
poden elixir agora entre os 
acabados Básico, Advanced, 
S line e Black line. Cada liña 
de equipamento caracterí-
zase por elementos de dese-
ño dianteiros e traseiros 
exclusivos.

Coa nova gama Audi procu-
ra dar unha oferta actualiza-
da a demanda do mercado, 
orientada a maximizar as 
posibilidades dos seus ve-
hículos segundo o gusto do 
consumidor.

A gama Audi A6 MY24 po-
derá encargarse a partir 
deste mes, cun prezo den-
de 59.810 €, mentres que o 
Audi A7 estará dispoñible 
na mesma data a partir de 
80.450 €.

Loita de xigantes

Honda Transalp 750 2023

■ XOSE ARUFE | Texto
■ UXÍA QUEIRUGA | Fotografía
www.motospruebas.com
motos@motospruebas.com

Pasaron 10 anos dende 
que Honda cesou a fabrica-
ción do seu clásico modelo 
Transalp, a gama de Trail de 
turismo de tamaño medio 
que se produciu baixo ese 
nome durante 25 anos.

A forma en que cambia-
ron as xeracións da Transalp 
reflicte perfectamente 
como cambiou o mercado 
das Motos Trail de turismo 
en xeral. En 1986 chegou a 
primeira xeración a XL600V, 

583cm3 (50cv), en 1988, 
647cc e 742cc dende 1990. 
A cilindrada do motor foi 
aumentando ao longo das 
xeracións, pero nunca al-
canzou os 60cv.

Para 2023, a Transalp 
regresa, e agora non se 
parece en nada ás súas re-
lativamente insubstanciais 
encarnacións pasadas.

Polo menos sobre o pa-
pel, as especificacións da 
nova moto son impresio-
nantes e podería ofrecer a 
excelencia na súa catego-
ría para rodar ata o horizon-
te e subir ao máis alto das 
montañas.

A nova Honda XL750 
Transalp ocupou un lugar 
vacante na gama de Honda, 
situándose por baixo da 
CRF1100L África Twin e 
ofrecendo máis calidades 
off-road que as crossover 
NC750X e CB500X.

“Ao crear a nova Transalp, 
analizamos detidamente o 
que fixo que o primeiro mo-
delo fose tan bo e propuxé-
monos atopar o equilibrio 
adecuado entre manobrabi-
lidade en cidade, confort en 
longas distancias e capacida-
de off-road", afirma o xefe do 
proxecto Transalp, Masatoshi 
Sato.

Antes de continuar agra-
decer a Alejandro Méndez, 
flamante propietario des-
ta moto, a cesión dela para 
realizar esta proba.

Deseño e modos

O deseño exterior foi 
desenvolvido pola división 
italiana de deseño e desen-
volvemento da compañía 
en Roma. (Italia incremen-
tou o seu poder en Honda 
despois do vergoñento pe-
che da fábrica española).

O revestimento da nova 
Transalp combina eficiencia 
aerodinámica e protección 

contra o vento, á vez que 
lembra visualmente aos 
modelos anteriores. O pa-
rabrisas está optimizado 
para a reflexión do vento 
e unha boa visibilidade, á 
vez que minimiza as tur-
bulencias debidas ao aire 
"atrapado". Honda tamén 
ofrece como opción un pa-
rabrisas máis alto e deflec-
tores adicionais.

Todo axústase a través 
da pantalla TFT compartida 
coa CB750 Hornet, panta-
lla a toda cor con conecti-
vidade Bluetooth e, ofrece 
tres opcións de visión, ta-
cómetro analóxico ou de 

escala, modo Día, Noite ou 
Automático e se se conec-
ta cuns auriculares, adquire 
funcións de asistente acti-
vado por voz para Android, 
que permiten controlar 
a navegación, as chama-
das e a música. Funciona 
con smartphones Android 
(a funcionalidade con iOS 
é limitada). Estas funcións 
tamén poden controlar-
se mediante os botóns no 
puño esquerdo.

O corpo do acelerador de 
46 mm está controlado por 
un sistema Ride-by-wire e 
permite cinco modos de 
condución, cada un dos 
cales combina axustes de 
perfil de resposta do acele-
rador, resposta de freada do 
motor, Control de Tracción 
e preaxustes anti-wheelie. 
Os 4 primeiros modos es-
tán predefinidos: Sport, 
Standard, Rain e Gravel. O 
quinto modo pode ser per-
sonalizado polo usuario.

Cada un deles combi-
na os axustes óptimos de 
potencia do motor (4 op-
cións), o nivel de freada 
do motor ao soltar o ace-
lerador (3 niveis), o nivel 
de intervención do ABS (2 
niveis) e o control de trac-
ción (5 niveis). Os niveis son 
necesarios sobre todo para 
o quinto, o modo Usuario, 
que permite seleccionar 
os niveis adecuados de in-
tervención da asistencia 
para adaptalos aos pro-
pios gustos e condicións 
de condución.

Motor

O novo motor é un bicilín-
drico de 755 cm2 con cilin-
dros paralelos, 4 válvulas por 
cilindro e sistema de accio-
namento de válvulas Única. 
Este propulsor xa debutou 
hai uns meses, foi utilizado 
tamén para a nova CB750 
Hornet. Do mesmo xeito 
que na Hornet, a Transalp 
declara 91cv, que é 1,5 ve-
ces a potencia das xeracións 
anteriores e só lixeiramente 
inferior á actual ÁfricaTwin 
(1084cm3 e 101cv).

O deseño do motor lem-
bra ao da ÁfricaTwin, no que 
o sistema Unicam procede 

d a H o n d a 
C R F 4 5 0 

C r o s Country.
Este sistema permite que 

unha soa árbore de levas ac-
cione directamente as vál-
vulas de admisión, mentres 
que as válvulas de escape 
funcionan mediante balan-
cíns. Desta forma conségue-
se un rendemento similar ao 
dos sistemas de dobre árbo-
re de levas na cabeza, man-
tendo ao mesmo tempo o 
tamaño compacto do motor.

O propulsor é moi sensi-
ble, cunha potencia máxi-
ma a 9.500 rpm e un punto 
de corte de 10.000.

Do mesma maneira que os 
seus principais competido-
ras, a Suzuki V-Strom, BMW 
F800GS e a Yamaha Tenere 
700, as fases de compresión 
dos cilindros están separa-
das para conseguir un tacto 
similar ao dun bicilíndrico 
en V e mellorar a respos-
ta do motor. Por comparar, 
o motor da Suzuki V-Strom 
800DE, que curiosamente foi 
anunciado o mesmo día que 
a nosa protagonista, un bici-
líndrico en paralelo de 776 
cm3, só desenvolve 82cv.

Características

O chasis de aceiro diago-
nal da Honda XL750 Transalp 
pesa un 10% menos que o 
chasis da CB500X. Honda 
consegue reducir o peso 
diminuíndo o número de 
reforzos e reducindo o gro-
sor dos tubos. A ancoraxe 
do amortecedor e a zona 
de pivote do basculante 
optimizáronse para equili-
brar rixidez e información, 
cun subchasis integrado de 
aceiro de alta resistencia que 
proporciona rixidez e dura-
bilidade adicionais.

O motor está montado 
nun bastidor similar ao da 

Hornet, pero adaptado para 
un uso todoterreo. O basti-
dor de aceiro en forma de 
diamante pesa só 18 kg. Este 
deseño, entre outras cousas, 
permítelle alcanzar un peso 
en baleiro de 208 kg en orde 
de marcha.

A suspensión dianteira 
loxicamente é unha Showa 
de 43 mm con 198 mm de 
percorrido, a suspensión 
traseira tamén é de Showa 
con depósito remoto e 190 
mm de percorrido. O amor-
tecedor está conectado ao 
basculante mediante un 
sistema Prol-Link, mentres 
que o basculante está fun-
dido coa mesma forma que o 
da África Twin, só que cunha 
aliaxe de aluminio diferente. 
Isto é lixeiramente inferior á 
competencia, pero aínda 
así suficiente para pistas de 
terra.

En comparación coa 
ÁfricaTwin as posibilidades 
de axuste son reducidas, só 
a precarga da suspensión é 
axustable, unha consecuen-
cia do intento de manter o 
prezo dentro dos límites ac-
cesibles. Os freos son Nissin 
de dobre pistón con discos 
lobulados de 310 mm dian-
te e de pistón simple con 
discos de 256 mm detrás. As 
rodas están deseñadas para 
montar cámaras de aire, isto, 
que pode parecer un atraso 
en uso off/road é moito máis 
fiable que un pneumático 
tubeless.

O ABS inclúese de serie e 
ten dous modos de funcio-
namento, o circuíto trasei-
ro pode desconectarse para 
condución dentro e fóra de 
estrada.

O asento de 85 cm de altu-
ra é bastante baixo para un 
trial típico, tamén está dis-
poñible un rebaixado (op-
cional) de 82 cm de altura.

A moto parece bastante 
atractiva, pero hai algúns 
notables indicios de aforro. 
A posición do parabrisas 
non é axustable e o faro é 
o mesmo que na CB500F e 
CB500X. Afortunadamente, 
a pesar da economía todas 
as luces son LED. Aviso de 
freo de urxencia, o sistema 
conecta adicionalmente o 
freo de urxencia cando salta 

 O novo 
propulsor é un 
bicilíndrico de 755 
cm2 con cilindros 
paralelos (91cv)

o ABS. Os intermitentes apá-
ganse automaticamente ao 
finalizar a manobra, o siste-
ma tamén interpreta os cam-
bios de velocidade.

Accesorios, cores e prezo

Honda ofrece cinco kits 
de accesorios para a nova 
Transalp: Urban, Touring, 
Adventure, Rally e Comfort, 
que inclúen opcións como 
sistemas de maletas, cam-
bio rápido, defensas motor, 
puños calefactables, pro-
tectores de mans e estribei-
ras alternativas, entre outras 
cousas.

As cores dispoñibles 
son: Negro Ballistis Mate 
Metalizado, Branco Ross 
Tricolor e Gris Iridium 
Metalizado.

O prezo da Honda Transalp 
750 2023 é de 10.500 euros, 
hai que engadirlle 250 euros 
de gastos de matriculación.

Arrincamos!

Aquí estamos, montados 
no novo modelo da lenda-
ria Transalp, antes de arrin-
car botamos unha ollada 
aos novos conmutadores de 
Honda, xeniais, a pantalla a 
toda cor con todo tipo de 
información, unha peque-
na cúpula que non protexe 
moito e un robusto guiador 
negro que imos manexar a 
lume de biqueira.

A posición de condución 
ideal, chego perfectamente 
cos dous pés ao chan para 
os meus 1,75 centímetros. 
Os espellos tamén no seu si-
tio correcto, moi boa visibi-
lidade traseira dunha ollada. 
Os mandos na piña esquer-
da para manexar a informa-
ción da pantalla, moi fáciles 
de usar en poucos segundos 
pasando páxinas podemos 

ver toda a información do 
conxunto.

O seu son é xenial, soa a 
motor moderno, lineal e sen 
demasiados impulsos nin vi-
bracións, discreto, gústame.

O cambio suave engrena a 
primeira marcha sen inmu-
tarse, a suavidade nos cam-
bios de marcha é unha das 
principais características da 
marca Honda. E se ademais 
montamos o QuickShifter, 
como é o caso deste mode-
lo de probas, gozaremos do 
cambio “semiautomático” 
moitísimo. A diferenza dou-
tras marcas nos distintos 
modos de condución non re-
duce a potencia, senón que 
cambia os parámetros para 
adaptarse ás novas condi-
cións seleccionadas.

As trazadas son per-
fectas, o conxunto de 
chasis, subchasis e bascu-
lante proporciónannos unha 

rotundidade impresionante. 
Sobe de velocidade con fa-
cilidade e creo que chega-
riamos aos 180 km/h sen 
problema. Todo flúe á per-
fección, o motor empurra 
con forza e non necesitamos 
subir o tacómetro máis aló 
das 5.000 voltas. Ausencia 
total de vibracións.

En pistas grazas á súa roda 
dianteira de 21” compórtase 
moi ben e podemos poñer-
nos de pé sen problema para 
unha pilotaxe máis agresiva.

En canto ao consumo a 
marca establece 4,3 litros 
por cada 100/km e unha 
autonomía de 350 Km, non 
está nada mal para esta ru-
teira, na nosa proba está a 
marcarnos un 5,2 de media.

Os freos son impresionan-
tes, un tacto bo. Todo me 
gusta neste novo modelo 
de Honda. Insisto na trans-
misión, xa é hora de que 

marcas como Honda vaian 
pensando en substituír o 
engorroso kit de piñón co-
roa e cadea por outro siste-
ma máis limpo e silencioso.

Tampouco estaría mal 
equipala con control auto-
mático de velocidade ou o 
cambio automático DCT de 
Honda para longas viaxes 
por autoestrada.

Unha moto moi versátil, 
válida para uso diario por ci-
dade, válida para viaxar en 
parella ou para circular por 
pistas.

 O motor 
está montado nun 
bastidor similar ao 
da Hornet, pero 
adaptado para un 
uso todoterreo

 A suavidade 
nos cambios de 
marcha é unha 
das principais 
características desta 
marca

MOTOR E TRANSMISIÓN
•	CILINDRADA: 755 cc
•	TIPO: 4 tempos, en liña
•	DISTRIBUCIÓN: SOHC
•	CILINDROS: 2
•	VÁLVULAS POR CILINDRO: 4
•	ALIMENTACIÓN: Inxección 

electrónica de gasolina PGM-FI
•	REFRIXERACIÓN: líquida
•	COMPRESIÓN: 11.1:1
•	POTENCIA: 90,5cv a 9.500 rpm
•	PAR MÁXIMO: 75 

Nm a 7.250 rpm
•	COMBUSTIBLE: gasolina 

sen chumbo 95/98
•	NORMATIVA 

ANTICONTAMINACIÓN: Euro5
•	ACESO: dixital transistorizado 

con control computerizado 
e avance electrónico

•	BATERÍA: 12 V/7,4 Ah
•	TRANSMISIÓN 

SECUNDARIA: cadea
•	EMBRAGUE: húmido, 

anti-rebote e asistido
•	ACCIONAMENTO: mecánico
•	NÚMERO DE MARCHAS: 6

CHASIS E SUSPENSIÓNS
•	TIPO DE CHASIS: diamante 

en tubo de aceiro
•	SUSPENSIÓN DIANTEIRA: 

pinza investida (Showa SFF-CA)
•	PERCORRIDO: 200 mm
•	SUSPENSIÓN TRASEIRA: tipo 

basculante, dobre brazo (aluminio)
•	PERCORRIDO: 190 mm

FREOS E RODAS
•	FREO DIANTEIRO: 

dous discos (310 mm)
•	PINZA: Nissin de 2 

pistóns ancoraxe axial
•	FREO TRASEIRO: 

disco (256 mm)
•	PINZA: Nissin de 1 pistón ABS
•	RODA DIANTEIRA: 21"
•	TIPO DE PNEUMÁTICO: 

con cámara
•	RODA TRASEIRA: 18"
•	TIPO DE PNEUMÁTICO: 

con cámara

DIMENSIÓNS E PESO
•	LONXITUDE: 2.325 mm
•	ANCHURA: 838 mm
•	ALTURA: 1.450 mm

•	DISTANCIA ENTRE 
EIXOS: 1.560 mm

•	ALTURA LIBRE AO 
CHAN: 210 mm

•	ALTURA DE ASENTO: 850 mm
•	CAPACIDADE DO 

DEPÓSITO: 16,9 litros
•	PESO EN ORDE DE 

MARCHA: 208 kg

EQUIPAMENTO
•	 Inmovilizador eléctrico
•	 Arrinque eléctrico
•	 Warning
•	 Toma de corrente 12 

volts (opcional)
•	 Toma de corrente USB
•	 Regulación de maneta de freo
•	 Regulación de maneta 

de embrague
•	 Pata de cabra
•	 Maletas (opcional)
•	 Baúl traseiro (opcional)
•	 Pinza regulable
•	 Amortecedor regulable
•	 Cubremáns

INSTRUMENTACIÓN
•	 TFT
•	 Contarrevolucións
•	 Reloxo
•	 Computador de a bordo
•	 Nivel de gasolina
•	 Temperatura de refrixerante
•	 Indicador de marcha engrenada
•	 Testemuña de reserva
•	 Conectividade smartphones
•	 Bluetooth
•	 Aplicación smartphones

ELECTRÓNICA
•	 Acelerador electrónico
•	 Control de tracción
•	 ABS

MODOS DE MOTOR
•	 Selector intervención ABS
•	 Selector intervención 

control tracción
•	 Antiwheelie
•	 Control velocidade cruceiro
•	 Quickshift (opcional)
•	 Embrague antirrebote
•	 Loces urxencia adaptativas
•	 Iluminación full-LED
•	 Intermitentes autocancelables

SEGURO
Terceiros con asistencia en estrada 
e seguro de condutor: 195 €/ano 
(maiores de 25 anos). Tamén hai 
a posibilidade de engadir roubo, 
incendio o perda total (Todo Risco)

MANTEMENTO
Revisións de mantemento 
recomendadas:
1ª 1.000 km

2ª 5.000 km ou un ano
Seguintes: cada 5.000 km ou un ano
Prezo aproximado de 
cada revisión: 120 €
Cambio de pneumáticos: 
cada 10.000 km
Prezo aproximado: 320 €
É posible, que os períodos de 
mantemento que recomendo 
nesta sección, non coincidan cos 
recomendados pola marca en 
moitas ocasións. Considero que 
son os ideais para manter a túa 
moto en perfectas condicións

■ DANIEL G. PALAU | Texto
■ ALFA ROMEO PRESS | Fotos

As portas da I Guerra 
Mundial, Italia era un país 
onde os emprendedores e 
enxeñeiros estaban en plena 
efervescencia de proxectos 
vinculados á automoción, 
en medio deste ambiente, 
en pleno ano 1910, nacía 
en Milán unha nova mar-
ca de automóbiles: Alfa. O 
seu elemento distintivo de 

presentación fronte aos seus 
rivais foron as prestacións e 
o espírito deportivo. Con 
esa filosofía desenvolveu os 
seus primeiros modelos de 
éxito, como o 24 HP, capaz 
de alcanzar unha velocida-
de máxima de 100 km/h, ou 
a súa versión de competi-
ción, o 24 HP Corsa, deseña-
do para a vitoria nas carreiras 
como único obxectivo. Os re-
sultados non se fixeron agar-
dar: en 1913 Nino Franchini 

lograría o primeiro triun-
fo para a marca na Parma-
Poggio dei Berceto. Daba 
comezo o inicio dunha his-
toria de trofeos e distincións.

Ao mesmo tempo, Alfa 
desenvolvíase coa colabo-
ración de carroceiros como 
Castagna, evolucionando 
conceptos fundamentais 
na industria do automóbil 
como a aerodinámica, con 
vehículos como o Alfa 40/60 
hp, capaz de alcanzar o 139 
km/h. Despois da Primeira 
Guerra Mundial, que coin-
cide coa entrada dun novo 
propietario, Nicola Romeo, 
a marca convértese na hoxe 
mundialmente coñecida 
como Alfa Romeo, manten-
do á súa identificación coa 
velocidade e a competición.

A idade de ouro

Os anos 20 e 30 suporían 
unha auténtica idade dou-
rada para Alfa Romeo, co 

dominio de na categoría rei-
na dos deportes do motor na-
quela época: os Grand Prix. O 
“Biccione”, nome popular da 
marca fillo do seu logo cente-
nario, rodeouse dun equipo 
de pilotos míticos, con lendas 
como Enzo Ferrari, Antonio 
Ascari, Tazio Nuvolari, Giulio 
Masetti ou o falecido en ca-
rreira Ugo Sivocci, en cuxo 
homenaxe se segue pintan-
do o Quadrifolglio nos auto-
móbiles de competición e 
de maiores prestacións da 
marca.

Foi naquela altura, cando 
a compañía xunto ao enxe-
ñeiro Vittorio Jano asentou as 
bases da identidade de Alfa 
Romeo no mundo da com-
petición, que aínda hoxe se-
guen vixentes na filosofía da 
marca: simplicidade estrutu-
ral, sofisticación mecánica e 
máxima potencia.

Dende a vitoria de Antonio 
Ascari no Gran Premio de 

Monza de 1924, os triunfos 
nas carreiras máis prestixio-
sas do mundo sucédense 
e aumentan o prestixio de 
Alfa Romeo. Estas vitorias 
non fan que se descoiden 
categorías de menor cilin-
drada, como a das voituret-
tes, para a que o enxeñeiro 
Gioachino Colombo traba-
lla, desde 1938, no Alfetta. 
Un proxecto que se vería 

Alfa Romeo, ADN deportivo
Unha marca nada para a competición

 Os anos 20 
e 30 suporían unha 
auténtica idade 
dourada para Alfa 
Romeo

Co 24 HP Alfa abriuse camiño en 1910 ata dominar os Grand Prix e a Fórmula 1 
na primeira metade do século XX

momentaneamente trun-
cado pola Segunda Guerra 
Mundial...

A Fórmula 1

Tras pasar a guerra ocultos 
en celeiros, os Alfetta 158 re-
sucitaron, volvendo á fábrica 
de Portello para ser restau-
rados e lanzados á competi-
ción. Os Alfetta comezaron 
a gañar de inmediato, pero 
non entre as voiturettes como 
inicialmente foran ideados, 
senón directamente na ca-
tegoría de Gran Prix. O fito 
competitivo serviu de base 
para os primeiros éxitos de 
Alfa Romeo na Fórmula 1, 
cuxo primeiro Campionato 
Mundial disputouse en 1950.

Xa na carreira inaugural, os 
Alfetta 158 monopolizaron 
o podio, avanzando o que 
sería a primeira aparición 
da Fórmula 1. Nesa primei-
ra tempada, o trío formado 
por Farina, Fangio e Fagioli 
venceu en todos os Grandes 
Premios que disputaron, su-
bindo ao podio en doce oca-
sións e logrando cinco voltas 
rápidas. Con estes resultados 
xerais para a marca, foi Nino 
Farina, o que se converteu 

no primeiro Campión do 
Mundo de Fórmula 1.

No 1951, o extraordinario 
motor do Alfetta alcanzará 
un novo fito, cando os téc-
nicos lograron unha vez máis 
obter potencia extra e che-
gar os 450cv. Grazas a estas 
novas melloras e a uns pilo-
tos de extraordinario talen-
to, o Alfetta 159 triunfou nos 
GP de Suíza, Bélxica, Francia 
e España, con once podios e 
volta rápida no sete carrei-
ras disputadas, pechando 
con broche de ouro unha 
traxectoria de lenda. A com-
binación de velocidade, ma-
nobrabilidade e fiabilidade 
dos Alfetta convertérono no 
máximo expoñente da tec-
noloxía automobilística do 
momento e no mito que é 
hoxe.

1910-2023: Máis dun 
século de competición

Máis aló dos éxitos na 
Fórmula 1, o “Biscione” tamén 
gozou de tardes de gloria 
noutras disciplinas non me-
nos esixentes do automobilis-
mo durante a década dos 50 
e os 60, onde o Alfa Romeo 
Giulietta fraguou gran parte do 

seu prestixio nos ralis, gañan-
do en eventos tan prestixiosos 
como o Tour de Córsega (1957), 
o Rali do Mil Lagos (1958) ou o 
Rali Alpine (1963, 1964 e 1966). 
A lenda do Giuletta aínda che-
garía ao S. XXI coas vitorias e a 
virtuosa condución de Fabrizio 
Giovanardi e Gabriele Tarquini.

Tamén a categoría de 
Turismos foi pródiga en éxi-
tos para a historia da mar-
ca, co GTA dominando o 
Campionato Europeo da es-
pecialidade entre 1966 e 1969, 
o GTAm recollendo a súa tes-
temuña a principios dos 70 
e o GTV 6 Alfetta facendo o 
propio nos 80. Para dato, o 
do prestixioso DTM, co que 
Nicola Narini cultivou once vi-
torias en 1993, ao volante do 
Alfa Romeo 155 V6Ti.

Así as cousas o espírito com-
petitivo de Alfa Romeo nunca 
deixou de vibrar, asociándose 
a velocidade e a competición 
dende distintas posicións, 
avanzando coa historia da mar-
ca. Da mesma maneira, tras re-
tirarse como equipo oficial da 
Fórmula 1, Alfa Romeo seguiu 
estreitamente vinculada coa 
categoría reina do automobi-
lismo, tanto como provedor de 
motores para diversas escua-
dras, como en equipo coa mí-
tica marca británica Brabham 
nos anos 60 e 70 (ao que Alfa 
Romeo poñía os seus motores) 

ou regresando como escuadra 
entre 1976 e 1985.

Dende a tempada 2019, 
Alfa Romeo compite como 
equipo oficial no Campionato 
do Mundo FIA de Fórmula 1, 
tras dúas tempadas asociada 
coa histórica escuadra Sauber. 
De feito, Alfa Romeo esti-
vo presente no Gran Premio 
de España de Fórmula 1 des-
te mes, co seu monopraza 
C43 pilotado polos seus pilo-
tos Valtteri Bottas e Guanyou 
Zhou. 

NOTA:

Alfa Romeo foi propieda-
de do fondo estatal do go-
berno Italiano Istituto per a 
Ricostruzione Industriale, den-
de 1932 ata 1986. Logo de ter 
problemas financeiros en di-
versas épocas, incorporouse 
no ano 1987 ao grupo indus-
trial turinés Fiat Group, como 
xa fixeran anteriormente ou-
tras históricas marcas italia-
nas como Ferrari, Maserati ou 
Lancia.

Actualmente está integrada 
non grupo italo-francés-ameri-
cano Stellantis. Este conglome-
rado de marcas é un grupo de 
empresas multinacional da in-
dustria do automóbil con sede 
en Ámsterdam, Países Baixos, 
que foi fundado o dezaseis de 
xaneiro de 2021.

Dende a tempada 2019, Alfa Romeo compite como equipo oficial no Campionato de Fórmula 1
As prestacións e a adrenalina da competición están presentes na historia do fabricante

italiano dende as orixes da marca

■ SPRINT MOTOR | Fotos

No ambiente xa se empe-
za a respirar un aire de vaca-
cións. Se este é o teu caso e 
ademais che gusta facelo cun 
motorhome estas páxinas pó-
denche interesar... e moito. A 
Iveco Daily Camper é un ve-
hículo para aventureiros que 
non queren renunciar a nin-
gunha comodidade. Persoas 
que gustan de viaxar sen lí-
mites, sen horarios, descubrir 
os recunchos máis inaccesi-
bles ou gozar da liberdade 
de sentirse como na casa in-
dependentemente do lonxe 
que viaxen.

A Camper chega ao merca-
do completamente renova-
da. Dende o lanzamento da 
primeira xeración do mode-
lo en 2021, Iveco mellorou 
a súa receita para adaptala 
aos gustos dos seus clientes, 
ofrecendo agora unha pro-
posta idónea para gozar da 
experiencia de viaxar nunha 
camper.

Unha nova xeración

A conectividade é un dos 
seus puntos fortes, polo que 
aproveita todos os avances 
da última xeración da Daily 
para ofrecer innovadores 
elementos, como o asisten-
te de voz dixital Iveco Driver 
Pal, que permite ao condutor 
manterse conectado ao seu 

camper en todo momento e 
acceder ao universo de servi-
zos conectados de Iveco me-
diante os comandos de voz 
de Amazon Alexa.

Outro dos aspectos a ter 
en conta é o confort de mar-
cha que, día a día, acompa-
ña a moitos usuarios nas 
súas xornadas de traballo. 
Os revolucionarios asentos 
Hi-Adaptive fabricados en 

escuma viscoelástica e a sus-
pensión pneumática Air-Prol 
dispoñible na Daily Camper 
son elementos fundamen-
tais para conseguir este 
obxectivo.

Chea de novidades

Cunha lonxitude de 6,10 
metros e un espazo no seu 
interior de 12 m3, esta cam-
per ofrece un dos habitá-
culos máis amplos da súa 
categoría. A nova xeración 
do modelo convida os seus 
hóspedes a gozar dun aco-
lledor ambiente dende o 
mesmo momento no que 
se abre a súa ampla porta 
esvarante grazas ao chanzo 

con despregamento e peche 
automático.

No interior o seu chan 
plano revestido en material 
técnico antiescorregadizo re-
sistente ao desgaste e o seu 
mobiliario fabricado en ma-
deira de chopo e PVC son 
unha garantía de durabilida-
de. A distribución do espazo 
permite unha división en ca-
tro zonas ben diferenciadas: 
salón/comedor, cociña, baño 
e dormitorio.

A zona do salón/comedor 
conta nesta xeración con 
dúas butacas individuais 
que, ademais de ofrecer 
confort e seguridade para 
as viaxes de longas, permi-
ten maximizar o espazo dis-
poñible coa posibilidade de 
abater os asentos. Outra das 
características da versatili-
dade deste espazo é a súa 
mesa extensible con pé xi-
ratorio de inox, que permite 
converter a zona nun come-
dor ou ofrecer un espazo diá-
fano no que relaxarse.

Os asentos dianteiros xi-
ratorios permiten que ca-
tro persoas poidan utilizar 
a mesa con comodidade. 
Na parte superior encontra-
mos dous xenerosos arma-
rios con apertura vertical e 
unha gran xanela cun novo 
panelado que se une ás dúas 
claraboias do teito para con-
figurar un espazo luminoso.

O espazo da cociña pre-
senta outra das interesantes 
novidades desta nova xera-
ción; agora ofrece unha prác-
tica cociña combi con dous 
fogóns totalmente integra-
da na encimeira acabada en 
branco mate. Xusto ao seu 
carón, sitúase o vertedoiro e 
un espazo para cociñar. Esta 
zona dispón de catro caixóns 
e dous armarios de apertura 
vertical e unha nova neveira 
encaixada cunha capacidade 
de 75 litros e caixón conxela-
dor na súa parte superior.

O baño independente está 
separado do resto do habitá-
culo por unha cabina de PVC 
espumado cun forro interior 
en ABS. No seu interior pode-
rase atopar un completo aseo 
con brazo de ducha e tres 
bandexas de almacenaxe, 
WC e lavabo. Como novida-
de nesta xeración, engádese 
unha ventá lateral para ofre-
cer a máxima ventilación e 
luminosidade no espazo así 
como unha nova balda por 
encima do espello.

Dormitorio

Na parte traseira do habi-
táculo atópase o dormitorio, 
un espazo de descanso cun-
ha cama de matrimonio com-
posta por un colchón de tres 

Nova Iveco Daily Camper
Unha autocaravana coas comodidades do fogar

 A nova 
Camper ten un novo 
teito elevable, unha 
cociña redeseñada e 
un práctico toldo

pezas e unha segunda cama 
pregable na parte superior 
con colchón de dúas pezas 
que dan forma a un conxun-
to capaz de acoller a catro 
persoas.

O aproveitamento do es-
pazo tamén se mantén nesta 
zona grazas aos dous gran-
des baúis laterais sobre os 
que se apoia a cama da parte 
baixa. O baúl esquerdo acolle 
no seu interior os dous depó-
sitos de 84 litros (auga limpa/
sucia) ou o kit de ducha ex-
terior cunha mangueira de 
dous metros. Doutra banda, 
o baúl dereito ofrece un espa-
zo de almacenamento para 
gardar a equipaxe.

O novo toldo de 3,75 me-
tros é outra das novidades, e 
é que ademais de medrar en 
5 cm respecto ao instalado na 
xeración anterior, conta cun 
novo aloxamento que, gra-
zas á súa mellor integración 
coas formas da carrozaría, 
permite unha maior eficien-
cia aerodinámica.

Teito elevable

A nova xeración deste mo-
delo conta cunha variante 
con teito elevable que per-
mite gozar dunha zona de 
descanso totalmente in-
dependente do resto do 
habitáculo.

Este novo elemento de 
fibra de vidro na súa par-
te superior e cunha lona 

especialmente resistente na 
súa contorna pode despre-
garse ou recollerse en tan só 
uns segundos grazas aos seus 
brazos hidráulicos. No seu in-
terior conta cunha cama de 
225 cm de lonxitude e 118 
cm de anchura e unha am-
pla claraboia con persiana 
na parte alta para manter a 
luminosidade interior da ver-
sión con teito convencional.

Co obxectivo de garantir o 
confort térmico, o novo teito 
elevable deste modelo con-
ta cun sistema de calefacción 
auxiliar que permite manter 
unha temperatura estable 
independentemente do cli-
ma exterior. Non só isto, se-
nón que grazas ás tiras LED 
instaladas nas contornas do 
teito ofrece unha luz indirec-
ta. Ademais, as tomas USB 
instaladas permitirán cargar 
os dispositivos móbiles sen 
necesidade de baixar á parte 
baixa do habitáculo.

Potencia e eficiencia

O seu propulsor F1A de 2,3 
litros Heavy Duty ofrece unha 
potencia de 156 cabalos e un 
par máximo de 400 Nm, ga-
rantindo a máxima capaci-
dade de tracción, potencia e 
rapidez de resposta.

Para xestionar a súa contun-
dente entrega de par, a Daily 
Camper conta coa transmi-
sión automática HI-MATIC de 
oito velocidades que, grazas á 

súa ampla gama de relacións 
e á súa rapidez (é capaz de 
cambiar de marcha en menos 
de 200 milisegundos), garante 
un bo confort de marcha.

Ademais do apartado me-
cánico, unha das claves á 
hora de conseguir boas ci-
fras é o equilibrio entre rixi-
dez e lixeireza do seu chasis 
de traveseiros que, unido ao 
seu sistema de suspensión 
independente no eixo dian-
teiro, ofrece un gran confort 
de condución nos longos 
desprazamentos.

Equipamento de serie

A nova xeración desta 
camper, conta cunhas atrac-
tivas lamias de aliaxe de 16” 
en acabado bicor e un com-
pleto equipamento de serie 
en materia de seguridade, 
que comprende sistemas 
de última xeración como o 
Asistente de Vento Lateral 
ou o control de estabilidade 
ESP 9. Este ecosistema, que 
garante o máximo control 
en todo tipo de circunstan-
cias, inclúe funcións como 
o control de tracción ASR, o 
control de retención MSR, o 
servofreo de urxencia HBA 
(capaz de aumentar a pre-
sión nos freos cando detecta 

unha freada de urxencia), o 
Hill Holder (asistente anti-caí-
da para arrincar en costa coa 
máxima seguridade), o siste-
ma TSM (recoñece a presen-
za dun remolque e adapta o 
comportamento do control 
electrónico de estabilida-
de) ou o sistema RMI & ROM 
(evita o perigo de envorco 
en situacións críticas ou de 
condución especialmente 
dinámica).

Outro tipo de dispositi-
vos incluídos de serie como 
o Cruise Control, o freo de 
man eléctrico, a función City 
para alixeirar a súa dirección 
ou a cámara de aparcamen-
to traseira permiten que a 
condución e as manobras de 
aparcamento sexan sinxelas.

Ademais conta cun novo 
sistema Canbus instalado na 
parte lateral dos armarios da 
cociña que, grazas á súa nova 
pantalla táctil, permite mane-
xar a iluminación do habitá-
culo así como revisar os niveis 
dos depósitos de augas ou a 
carga das baterías.

O kit de placa solar flexi-
ble de 150 vatios con regula-
dor lle permite aproveitar a 
luz diúrna para cargar a súa 
batería AGM, estendendo a 
súa autonomía e reducindo 
o custo de cada viaxe.

O baño independente está separado por unha cabina de PVC espumado cun forro interior en ABS

A distribución do espazo permite catro zonas diferenciadas: salón/comedor, cociña, baño e dormitorio

Centenario dunha proba mítica, as 24 Horas de Le Mans

As 24 Horas de Le Mans chegaron a súa fin tras todo un día de batalla épica por unha vitoria histórica na edición centenaria da lendaria proba francesa.
As 325.000 persoas que esgotaron as entradas ao recinto foron testemuñas dunha pugna excepcionalmente rifada, chea de drama e emoción ata o final.
Unha celebración fantástica desta proba icónica da resistencia.

O Vantage de Aston Martin conseguiu un 
podio en Le Mans
O Vantage de Aston Martin logrou un excelente podio no centenario da ca-
rreira automobilística máis famosa do mundo: as 24 Horas de Le Mans.
O segundo posto na categoría LMGTE Am foi para ORT by TF –o mesmo que 
gañou a carreira o ano pasado– cunha aliñación composta polo piloto omaní 
Ahmad Ao Harthy, Michael Dinan (USA) e polo piloto oficial de Aston Martin, 
Charlie Eastwood (IRL).
Non só foi o sétimo podio dende 2020 no histórico Circuíto da Sarthe para 
o actual Vantage GTE, senón que o equipo socio de Aston Martin Racing, TF 
Sport –vixentes Campións do Mundo da FIA na categoría GTE Am-, non lo-
grou un posto peor que o de segundo clasificado nas últimas catro edicións 
da prestixiosa carreira de resistencia.
O de ORT by TF foi un dos cinco Aston Martin inscritos na carreira. O equipo 
Heart of Racing, socio de AMR e gañador da categoría GTD da Rolex 24 Horas 
de Daytona en xaneiro, uniuse a D’station Racing, que lograra o podio nas 
24 Horas de Fuji, a TF Sport (Projet 24) e a un coche do equipo danés GMB 
Motorsport.
O podio parecía improbable para o coche #25, que se clasificou segundo na 
Hyperpole, despois de quedarse fóra dos quince primeiros tras a súa primeira 
parada en boxes.

Toyota Gazoo Racing conseguiu o segun-
go posto
Tras cinco vitorias consecutivas en Le Mans, os campións do mundo afron-
taron un novo reto, cunha cifra récord de dezaseis hipercoches na grella de 
saída, de rivais como Cadillac, Ferrari, Peugeot e Porsche. Os vencedores do 
ano pasado, Sébastien Buemi, Brendon Hartley e Ryo Hirakawa, no GR010 
Hybrid nº 8, sobrepasaron a todos os seus rivais excepto a un. Tras 24 horas 
incansables de competición, o nº 8 cruzou a liña de meta en segundo posto, 
1 min 21,793 s por detrás do Ferrari nº 51 vencedor.
Só un dos GR010 Hybrid acabou a proba despois de 342 voltas. O nº 7 de Mike 
Conway, Kamui Kobayashi e José María ‘Pechito’ viu como as súas opcións de 
vitoria se desvanecían sen poder facer nada, por un accidente tras oito horas 
de carreira. Con Kamui ao volante, o vehículo sufriu un impacto por detrás 
que lle provocou danos irreparables.
A vantaxe de Toyota no Campionato Mundial de construtores recortouse ata 
os 18 puntos sobre Ferrari, cando quedan tres carreiras. A próxima cita, as 6 
Horas de Monza, terá lugar o 9 de xullo.

Resultados das 24 Horas de Le Mans
Categoría Hypercar:

Categoría GTE-Am:
Triunfo histórico de Ferrari nas 24 Horas 
de Le Mans
Xusto no centenario da proba de Le Mans e 50 anos despois da súa última 
presenza no Mundial de Resistencia, un Ferrari volve gañar as 24 Horas de Le 
Mans. Foi o Ferrari 499P híbrido, con James Calado, Alessandro Pier Guidi e 
Antonio Giovinazzi ao seu volante, o que pasará á historia nesta edición tan 
sinalada.
En 1965 materializouse a sexta vitoria seguida de Ferrari en Le Mans. Unha 
fazaña á que aspiraba nesta edición Toyota. Pero a maxia dunha das marcas 
por excelencia da Resistencia, aínda que estivese tanto tempo apartada da 
loita, puido co poderío e a experiecia do equipo nipón. Ferrari xa suma dez 
vitorias absolutas en Le Mans e levará a Maranello o trofeo único que se dese-
ñou para esta edición.

O mellor equipo de Porsche queda en 9º lugar
O Porsche 963 mellor clasificado terminou as 24 Horas de Le Mans de 2023 en noveno lugar. O equipo oficial Porsche Penske Motorsport non tivo sorte na que resul-
tou ser unha carreira moi competida. Os tres prototipos híbridos víronse prexudicados por incidentes ou fallos técnicos. Así, non puideron loitar pola vitoria absoluta 
co Porsche 963 de máis de 700 cabalos (515 kW). O vehículo xemelgo do equipo cliente Hertz Team Jota tampouco obtivo a recompensa agardada tras unha grande 
actuación. Na categoría GTE-Am, o Porsche 911 RSR do equipo cliente GR Racing terminou en terceira posición.
“Foi un Le Mans 2023 decepcionante; esperabamos máis”, resume Thomas Laudenbach, vicepresidente de Porsche Motorsport. “Investiuse unha enorme cantidade 
de traballo neste proxecto. A pesar do resultado pouco satisfactorio, gustaríame dar as grazas a todo o persoal de Weissach e de Porsche Penske Motorsport, así como 
a todos os nosos socios. Hoxe non tivemos éxito por varias razóns. Agora estamos a estudar detidamente estas cuestións e seguiremos progresando. En todo caso, 
son positivo de fronte ao futuro. Parabéns aos gañadores de Ferrari, que tiveron unha grande actuación”.
“Unha vez empezaron os incidentes, non pararon”, di Urs Kuratle ao describir as súas impresións sobre a carreira. O director de Competición do Equipo Oficial de 
LMDh engade: “O noso ritmo era moi bo ao principio, o que fai que sexa aínda máis doloroso. Sen danos, estariamos moito máis adiante. O ano que vén volveremos 
máis fortes”.

POSTO PILOTOS VEHÍCULO VOLTAS
1º Pier Guidi/Calado/Giovinazzi (ITA/GB/ITA), Ferrari nº 51 342 voltas
2º Buemi/Hartley/Hirakawa (SUI/NZ/JAP) Toyota nº 8 342 voltas
3º Bamber/Lynn/Westbrook (NZ/GB/GB) Cadillac nº 2 341 voltas
9º Cameron/Christensen/Makowiecki (EE. UU./DIN/FRA) Porsche 963 nº 5 329 voltas

11º Estre/Lotterer/Vanthoor (FRA/ALE/BEL) Porsche 963 nº 6 320 voltas
13º Da Costa/Stevens/Ye (POR/GB/CHI) Porsche 963 nº 38 244 voltas
NC Jaminet/Nasr/Tandy (FRA/BRA/GB) Porsche 963 nº 75 84 voltas

POSTO PILOTOS VEHÍCULO VOLTAS
1º Catsburg/Keating/Varrone (PB/EE. UU./ARG) Corvette nº 33 313 voltas
2º Al Harthy/Dinan/Eastwood (OMA/EE. UU./IRL), Aston Martin nº 25 312 voltas
3º Barker/Pera/Wainwright (GB/ITA/GB), Porsche 911 RSR nº 86 312 voltas
4º Bovy/Frey/Gatting (BEL/SUI/DIN), Porsche 911 RSR nº 85 312 voltas
7º Cairoli/Hyett/Jeannette (ITA/EE. UU./EE. UU.), Porsche 911 RSR nº 56 309 voltas
NC Fassbender/Rump/Lietz (IRL/EST/AUSTRIA), Porsche 911 RSR nº 911 246 voltas
NC Ried/Tincknell/Yount (ALE/GB/EE. UU.), Porsche 911 RSR nº 88 170 voltas
NC Andlauer/Pedersen/Ried (FRA/DIN/ALE), Porsche 911 RSR nº 77 118 voltas
NC Hardwick/Heylen/Robichon (EE. UU./BEL/CAN), Porsche 911 RSR nº 16 28 voltas
NC Cressoni/Picariello/Schiavoni (ITA/BEL/ITA), Porsche 911 RSR nº 60 28 voltas

Presentación oficial do equipo Ferrari de Resistencia

7años de
garantía

BONAVAL CAR
Rúa Cruceiro da Coruña, 99. Santiago de Compostela
Tel. 981 935 410 - www.bonavalcar.com

Nuevo concesionario MG en Santiago de
Compostela.

*P.V.P. recomendado para Península y Baleares sujeto a financiación. Incluye impuestos vigentes y transporte. No incluye gastos
de matriculación ni gastos de pre-entrega. P.V.P. válido hasta el 30/06/2023 para el mercado español (excepto Canarias) y
unidades en stock , PVP visualizado es para MG ZS versión 1.5 Comfort en color Hoxton Orange.

Descubre la gama MG
desde 13.990€


